SUKARNO DAN KONSEPSINYA

Terlebih dahulu saya mengambil peluang mengucapkan Selamat Hari Raya kepada sekalian umat Islam

Indonesia khususnya, dan kepada umat Islam Malaya umumnya dengan menyambilkan suatu harapan mudah-mudahan

makalah yang kita tulis berturut-turut ini ada manfaatnya kepada kita bersama untuk memberhentikan keadaan-keadaan yang berlaku

di sekeliling masyarakat kita umat Islam di Indonesia supaya kita mengetahui mengapa umat Islam yang banyak

di Indonesia itu tidak dapat menegakkan suatu negara Islam. Kita melihat dan mengetahui dengan nyata bahawa

selagi Presiden Sukarno memegang tampuk pemerintahan atau menjadi lambang umat Indonesia maka sudah terang

negara Islam tidak akan dapat ditegakkan di Indonesia. Kita berkeyakinan bahawa selagi umat Islam selalu

“berdamai” dengan Sukarno maka tiap-tiap perdamaian itu akan membawa keruntuhan cita-cita menegakkan negara Islam

di Indonesia.

Wakil Khas Kita

Rupanya hal ini sudah dipandang sebegitu jauh
oleh Kartosuwiryo yang melihat bahawa apabila diadakan
“perdamaian” dengan komplot-komplot yang anti-Islam bermakna
bahawa negara Islam tidak akan dapat ditegakkan
di Indonesia dan tidak ada satu jalan untuk
menegakkan negara Islam itu dengan hanya menyempurnakan
perundingan dan mengadakan perdamaian dari satu
ke satu masa kerana maknanya perdamaian itu melanjutkan
masa dan meletakkan satu peluang orang lain lebih
mendalam cengkamannya untuk membunuh kesuburan cita-cita
menegakkan negara Islam yang dituntut supaya menjadi
suatu jihad mutlak kepada tiap-tiap umat Islam.

Yang demikian ini sejarah telah membuktikan bahawa
sebenarnya berlaku begitu dari satu ke satu masa yang
tadinya umat Islam kompak bersatu sekarang berpecah
belah — sebahagian pemimpin-pemimpin Islam tidak lagi memikirkan
jihadnya, tidak lagi memikirkan tanggungjawabnya untuk
menegakkan negara Islam bahkan dengan bersimbol
negara Islam mereka mencari kedudukan, mencari
faedah diri sehingga namanya sahaja umat Islam itu

kuat, namanya sahaja umat Islam itu banyak namun dengan

sebab-sebab perbuatan pemimpinnya mencari kedudukan
dan tempat menghidupkan musuh-musuh Islam lebih berkuasa
di dalam masyarakat sehingga akhirnya musuh yang tadinya lemah
yang boleh ditepis begitu sahaja sudah sampai
di ambang pintu memberi kata dua kepada umat Islam bahawa
negara Islam tidak boleh berdiri di Indonesia, negara
Islam tidak akan berdiri di Indonesia sebagaimana
yang diikrarkan oleh umat Islam itu dan orang
yang menentang berdirinya negara Islam itu tidak lain
dan tidak bukan pemegang tampuk pemerintahan yang pada
suatu masa dijulang tinggi oleh umat Islam
Indonesia, yang diharap oleh umat Islam
Indonesia akan menjadi ketua negara Islam
sehingga berdiri nama waliyy al-amru fi al-dariir oleh
sebahagian yang mengampunya, pada hal ia telah mengisytiharkan
di XXXX bahawa negara Islam tidak akan berdiri, yang
didirikan ialah panca sila dan siapa yang menghalang
panca sila yang dihasutnya alat-alat negara supaya menindas
sehingga hancur dengan kekuatan senjata.
Apakah umat Islam di Indonesia bungkam, diam

tidak melihat bahawa kuku besi Sukarno yang sekarang



“bersefahaman” dengan Komunis dan menegakkan

Komunis di Indonesia supaya boleh lebih berkuku

lagi, boleh mendiamkan diri mereka itu? Awas umat

Islam Indonesia, saudara-saudara telah memberi darah kepada
musuh, memberi kekuatan kepada musuh dari satu

ke satu masa sehingga musuh-musuh itu bertambah kuat

daripada kita sehingga mengancam keselamatan kita. Oleh

sebab itu saudara-saudara di Indonesia patut memikirkan

apakah umat Islam itu akan tunduk kepada kemahuan

seorang yang dikatakan telah berkata menggantung segala
tujuan-tujuannya kepada bintang-bintang di langit? Pada hal saudara-saudara
umat [slam menggantungkan tujuan, menggantungkan

cita-cita kepada Allah yang menjadikan bintang-bintang di langit itu?

Awas saudara-saudara umat Islam, saudara-saudara akan
ditanya tanggungjawab masing-masing bahawa saudara-saudara
telah membuat kesalahan yang besar memberikan musuh-musuh
Islam itu bertambah kuat, memikirkan orang yang disebut
Waliyy al-Amr itu menguatkan musuhnya dengan bertopengkan
bahawa ia seorang Islam pada hal orang itu lebih berbahaya
kepada keselamatan tujuan menegakkan cita-cita Islam.

Adalah menjadi satu pertanyaan, melihat kepada keadaan
yang ada sekarang iaitu dengan kemahuan Sukarno dan
kumpulannya yang terang dan nyata dibantah oleh seluruh umat
Islam, apakah umat Islam Indonesia masih berpeluk
tubuh, masih mengangkat tangan kepadanya? Apakah tidak telah
tiba saatnya saudara-saudara menegakkan jihad mutlak, seperti
yang dikatakan oleh Kiyai Isa Anshari, iaitu apabila
telah muktamad bahaya-bahaya akan menimpa saudara-saudara, yang
menjadikan musuh lebih kuat, supaya saudara-saudara
masuk sahaja kepada halaman menyertai mujahid-mujahid yang dari
dahulu lagi menumpahkan darahnya yang merah, menumpahkan
kesenangannya, menghilangkan kesenangan dirinya untuk
menegakkan cita-cita berdirinya negara Islam di Indonesia,

yang dimandikannya dengan darah mereka yang bukan

mencari kedudukan, bukan untuk kesenangan tetapi
semata-mata kerana menerima seruan Tuhan, menerima perintah
Tuhan bahawa darah yang ditumpahkannya itu tentulah tidak
sesia sahaja akan dibalas Tuhan dengan ganjaran-ganjaran yang
selayaknya. Apakah umat Islam dalam keadaan-keadaan sekarang,
tidak memerhatikan keadaan-keadaan itu sebagai suatu saat
yang menuntut saudara mengisytiharkan kepada dunia bahawa
jihad mutlak sudah sampai saatnya di Indonesia?

Dan sudah sampai saatnya bahawa menegakkan negara

Islam di Indonesia itu mestilah dimandikan

dengan darah, darah yang merah? Kerana sekiranya

dibiarkan juga saatnya akan tiba bahawa perbuatan
saudara-saudara umat Islam di Indonesia itu mulumpuhkan

diri sendiri kerana musuh dari satu saat

ke satu saat bertambah kuat.

Apakah saudara-saudara masih mendiamkan diri melihat
orang yang diagungkan oleh umat Islam itu melanggar
hukum-hukum Tuhan dengan nyata dan terang-terangan sehingga rebut
di surat khabar-surat khabar segala peristiwa-peristiwa yang berlaku diperjalanan
dan seumpamanya? Hubaya-hubaya mudah-mudahan umat Islam
di Indonesia mengerti dan mendalami tanggungjawab
untuk menjadikan seorang musuh Islam itu kepala
negara yang memerintah umat Islam.

Bagi kita belumlah saatnya untuk meriwayatkan mengapa
Sukarno tunduk kepada Komunis dalam keadaan
yang akhir-akhir ini iaitu sesudah pulangnya dari Moscow.
Riwayat kamar delapan yang kita janjikan itu insya-Allah
kelak akan kita siarkan dengan bukti-buktinya, bukti-bukti yang
nyata supaya jangan dipandang oleh setengah orang bahawa ini
hanya sebagai satu cercaan, tetapi makalah kita yang
bersambung-sambung ini tidak lain dan tidak bukan ialah
kerana kita berasa tanggungjawab kepada Islam dan kerana
menghendaki supaya negara Islam berdiri di Indonesia

bukannya negara Panca Sila sebagai yang ada sekarang ini.

